
১৮৬
সেক্সপিয়র।



দান পুরঃসর যথোচিত আতিথ্য করিয়া থাকেন। অতএব সেই পুণ্যশীলা ললনার আলয় অনুসন্ধান পুর্ব্বক তথায় গিয়া উপনীত হইলেন। আতিথেয় যোষা অভ্যাগত রমণীর যথোচিত অভ্যর্থনা করিলেন এবং তাহাকে সেই নগরীস্থ আশ্চর্য বিষয় সকল প্রদর্শনের আশ্বাস দিয়া কহিলেন বৎসে যদিস্যাৎ অত্রত্য নরপতির সেনা দেখিতে অভিলাষ থাকে আমার সঙ্গে চল উত্তমরূপে দেখাইয়া আনিব। যদি অবনীপতির অনীকিনী দর্শন করিতে যাও তন্মধ্যে তোমার স্বদেশীয় এক জন যুবার সহিত সাক্ষাৎ করিতে পাইবে। ঐ ব্যক্তি রোসিলন্ দেশের রাজা, এখানে সম্রাটের সেনানায়ক হইয়া শোর্য্য বীর্য প্রকাশ পূর্ব্বক ভূরি২ রণ জয় করিয়া মহাবীর পরাক্রম বলিয়া বিখ্যাত হইয়াছেন। হেলেনা যখন শুনিলেন ঐ নগরে রাজকীয় সেনামধ্যে আপনার পরম প্রণয় ভাজন বর্ত্রামের দর্শন পাইবেন তখন সাতিশয় ব্যগ্রতা সহকারে সেই মহিলার নিকট সৈন্যাবলোকনের বাসনা ব্যক্ত করিলেন এবং তৎক্ষণাৎ তাঁহার সমভিব্যাহারে পুনর্ব্বার প্রিয়তমের বদন সুধাকর নিরীক্ষণ দ্বারা শোকাকুল হৃদয়ের যৎকিঞ্চিৎ শান্ত্বনা করণাশয়ে গমন করিলেন। সেই প্রবীণ ললনা সেনা স্থানের অদূরে উপস্থিত হইয়া বর্ত্রামকে দেখাইয়া সমভিব্যাহারিণী যুবতীকে জিজ্ঞাসা করিলেন কেমন এ যুবা কি রূপবান্ নহেন? হেলেনা অকপটে উত্তর দিলেন হাঁ। ইনি পরম সুন্দর, নিরীক্ষণে নয়নের সার্থক হইল। পথিমধ্যে গমন কালে সেই অবলা হেলেনাকে কেবল বর্ত্রামের কথা কহিয়াছিলেন অপর যুবরাজ যে প্রকারে দারি পরিগ্রহ করেন এবং দুর্ভগা পত্নীর দুরদৃষ্ট বশতঃ অবিলম্বে তাহাকে পরিত্যাগ পুর্ব্বক যে রূপে মহারাজের সৈন্যাধ্যক্ষ পদে নিযুক্ত হন এ সমস্ত বিষয় বিশেষরূপে বর্ণনা করিয়াছিলেন। হেলেনা সাতিশয় স্থিরতা সহকারে মনোযোগ পূর্ব্বক ঐ সকল কথা শ্রবণ করেন কিন্তু প্রাচীনা উল্লেখিত বিষয়ের বিবরণ সমাপন

		 এই পাতা শেষ সম্পাদিত হয়েছে ০৬:০৮টার সময়, ৬ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

